
Dharadharakritam Shiva Stotram

ధరాధరకృతం శివస్తోత్రమ్

అస్తౌషీదగ్రతో  దేవం సామ్బమభ్యుదయాత్మకమ్ ।
నమశ్శివాయ దేవాయ సర్వాతీతాయ వేధసే ॥౬౮॥
గుణత్వాకృతిమానాయ గుణాకారాయ హేతవే ।
మన్త్రతన్త్రస్వరూపాయ   పఞ్చతన్మాత్రసాక్షిణే  ॥౬౯॥
అపఞ్చీకృతభూతాయ పఞ్చభూతాత్మనే నమః ।
తీర్థమూర్త్యా  జగత్సర్వం పాపాత్త్రాతాఽఽత్మసేవినామ్  ॥ ౭౦॥
యోఽసౌ సీదన్తమశుచౌ మాం పాలయతుభూతభృత్ ।
గఙ్గాధరః  శశిధరో భవో భీమో భవాన్తకః ॥ ౭౧॥
అన్తకస్యాన్తకస్సోఽయమవతాదంహసో విభుః ।
యమేనమకృతాకారమేకద్విత్రిభేదతః  ॥ ౭౨॥
ఏకమేవ పరం ప్రాహుస్తస్మై   సోమాయ తే నమః ।
సర్వేషామేవ జన్తూనామన్తర్జీవకలాత్మకమ్   ॥ ౭౩॥
ప్రవృత్తిశ్చోపలబ్ధిశ్చ    కథితః తముపాస్మహే ।
నాదబిన్దుకలాభేదైః   క్షరాక్షరవికల్పనైః  ॥ ౭౪॥
స్తూయతే నిగమైర్యోఽసౌ  సదా భవతు మే గతిః ।
యదేకదేశాదర్కాద్యాః ద్యోతన్తే హి నభస్థలే  ॥ ౭౫॥
యదాజ్ఞయా  బ్రహ్మముఖాః  తస్మై  బ్రహ్మాత్మనే  నమః ।
కేచిత్తరన్తి  వై మృత్యుం కేచిదంహో దురత్యయమ్ ॥ ౭౬॥
కేచిత్తరన్తి  దారిద్ర్యం  నమస్తస్మై  దయాత్మనే ।
అష్టమూర్తిరనేకాత్మా  నిగమాన్తః ప్రదర్శితః  ॥ ౭౭॥
సర్వాత్మా శఙ్కరః సాక్షీ క్షేమాయ పురతోఽస్తు మే ।
త్వాం దేవదేవం పురుషం సద్యోజాతమనామయమ్ ॥ ౭౮॥

ధరాధరకృతం శివస్తోత్రమ్

క్షేమఙ్కరం వామదేవమఘోరం ప్రణతోఽస్మ్యహమ్  ।
ఈశానః శాశ్వతః సాక్షీ సోఽయం తత్పురుషో విభుః ॥ ౭౯॥
నమో నమశ్శాశ్వతశాన్తికరిన్ శమాంవతాం భూరికరప్రియాకరః  ॥౮౦॥
స నః సమస్తాభ్యుదయైకహేతుకో  భవేద్భయానాముపశాన్తికృద్విభుః ।
ఇతి తామ్రపర్ణీమాహాత్మ్యే   ౫౨-అధ్యాయాన్తర్గతం
ధరాధరకృతం శివస్తోత్రం  సమ్పూర్ణమ్  ।
తామ్రపర్ణీమాహాత్మ్య   । అధ్యాయ ౫౨/౬౮-౮౦॥

